
វ៉ាក់សាំងកូវីដ-19៖
សំណួរ​បាន​សួរជា​ញឹកញាប់
បានធ្វើ​ឲ្យ​បច្ចុប្បន្នភាពថ្ងៃ​ទី26 ខែសីហា​​​ ឆ្នាំ2022 

សំណួរ​បាន​សួរជា​ញឹកញាប់វ៉ាក់សាំងកូវីដ-19 | Mass.gov
តារាងមាតិកា​
· មុន​នឹង​ទទួល​វ៉ាក់សាំង
· ក្នុង​អំឡុង​ពេល​ការណាត់ជួប​របស់​អ្នក
· ក្រោយ ពី​ទទួល​វ៉ាក់សាំង
· សុវត្ថិភាព​វ៉ាក់សាំង
· ព័ត៌មាន​បន្ថែម
មុន​នឹង​ទទួល​វ៉ាក់សាំង
តើ​ខ្ញុំ​នឹង​បង់​ថ្លៃ​សម្រាប់​វ៉ាក់សាំង​ឬទេ?
ទេ ។  វ៉ាក់សាំង ត្រូវ​បាន​ផ្តល់​ដោយ​មិន​អស់​លុយ​ចំពោះ​បុគ្គល​គ្រប់​រូប ដោយ​រដ្ឋាភិបាល សហព័ន្ធ ។  ប្រសិន​បើអ្នក​​មាន​ការធានារ៉ាប់រង គេ​នឹង​ផ្ញើរ​វិក័យបត្រ​ទៅ​ការធានារ៉ា​ប់រង​របស់​អ្នក ។ ប៉ុន្តែ អ្នក​មិន​ចាំ​បាច់ មាន​ការធានារ៉ាប់រង ដើម្បី​ទទួល​វ៉ាក់សាំង​ទេ ។ អ្នក​នឹង​មិន​ត្រូវ​បា​ន​​ស្នើសុំ​លេខ​កាត​ឥណទាន ដើម្បី​ធ្វើ​ការណាត់​ជួប​ទេ ។  
តើ​ជនភៀស​ខ្លួន ដែល​គ្មាន​ក្រដាស​ស្នាមទទួល​បានវ៉ាក់សាំង ដោយ​មិន​អស់​លុយ ?
មែន​ហើយ។ វ៉ាក់សាំងគឺ​មិន​អស់​លុយសម្រាប់​បុគ្គល​គ្រប់​រូបក្នុងរដ្ឋ​ម៉ាសាជូស្សេតស៍​ ។ ​ ការធា​នា​រ៉ាប់រងសុខភាព (រួម​ជាមួយ ​Medicare និង Medicaid) នឹង រ៉ាប់រង តម្លៃ​នៃ​ការផ្តល់ ថ្នាំ​វ៉ាក់សាំង ។​  សម្រាប់​អ្នក​ជម្ងឺ​ដែល​គ្មាន ការធានារ៉ាប់រងសុខភាព អ្នកផ្តល់​សេវា​ថែទាំ​សុខភា​ព អាច​ស្នើ​សុំ​សំណង​ពី​រដ្ឋាភិបាល​សហព័ន្ធ សម្រាប់​តម្លៃនៃការផ្តល់​វ៉ាក់សាំង​សម្រាប់​ជនភៀស​ខ្លួន​គ្មាន​ក្រដាស​ស្នាម ។
តើ​ខ្ញុំ​អាច​នៅ​តែ​ទទួល​វ៉ាក់សាំង ប្រសិន​មិន​ខ្ញុំ​មិន​មាន​ប័ណ្ណ​អៃឌី ?
មែនហើយ ។ អ្នក​អាច​ទទួល​វ៉ាក់សាំង​ព្រមទាំង​ប្រសិន​បើ​អ្នក​គ្មាន​ការរ៉ាប់រង ប័ណ្ណ​បើក​ឡាន ឬ លេខ​សន្តិសុខ​សង្គម​ទៀត​ផង ។ សម្រាប់​ព័ត៌មាន​បន្ថែម​សូម​ចូល​របៀប​ដើម្បី​រៀបចំ​សម្រា​ប់​​ការ​ណាត់​ជួប​វ៉ាក់សាំង​កូវីដ-19 ។
តើ​ការទទួល​វ៉ា់ក់សាំង​នឹង​ប៉ះទង្គិច​អវិជ្ជមាន​ចំពោះ​ស្ថានភាព អន្តោប្រវេសន៍របស់​បុគ្គល​ឬ​ទេ ?
ទេ។ រដ្ឋាភិបាល​សហព័ន្ធ​បាន​បញ្ជាក់​ថា​ខ្លួន​នឹង​មិន​ពិចារណា​លើ​ការព្យាបាល​ដោយ​កូវីដ-19 (រួម ទាំងវ៉ាក់សាំង) ដែលជាផ្នែកមួយនៃការសំរេចថា តើនរណាម្នាក់ជា “ថ្លៃសេវាសាធារណៈ” ឬ ដោយសារវាទាក់ទងនឹងលក្ខខណ្ឌផលប្រយោជន៍សាធារណៈ សម្រាប់បុគ្គល​ជាក់លាក់​ដែ​ល ស្វែងរកការពន្យារពេលនៃការស្នាក់នៅ ឬការផ្លាស់ប្តូរស្ថា​នភាពទោះបីជាវ៉ាក់សាំង​ត្រូវ​បាន​បង់ ដោយ Medicaid ឬមូលនិធិសហព័ន្ធផ្សេងទៀតក៏ដោយ ។
តើកំណត់ត្រា​ថ្នាំ​វ៉ាក់សាំងរបស់​អ្នក​ជម្ងឺ ការពារ​គេ​ពី​ការបញ្ចេញ ឈ្មោះ​របស់​គេ​ឬទេ ?
ក្រសួងសុខាភិបាលសាធារណៈ នឹង​រក្សា​ទុក​កំណត់ត្រា​អេឡិចត្រូនិច នៃ​អ្នក​ជម្ងឺ​ម្នាក់​ៗ​ក្នុង​រដ្ឋ​ម៉ាសាជូស្សេតស៍ ដែលទទួល​វ៉ាក់សាំង​កូវីដ-19 ។  ឃ្លាំងផ្ទុកទិន្នន័យ គឺ​ត្រូវ​បាន​រក្សា​ទុក​សម្ងា​ត់ ដូចជា​កំណត់ត្រា​វេជ្ជសាស្ត្រ របស់​អ្នក​ជម្ងឺជាមួយ​វេជ្ជបណ្ឌិត​របស់​គាត់ ។
តើ​ខ្ញុំ​នឹង​ត្រូវ​បាន​តេស្ត​សម្រាប់​កូវីដ-19 មុន​នឹង​ទទួល​វ៉ាក់សាំងឬ​ទេ ? 
ទេ តេស្ត​កូវីដ-19 គឹ​ត្រូវ​បាន​ចាំបាច់មុន​នឹង​ទទួល​វ៉ាក់សាំង​ឡើយ ។ 
ប្រសិនបើខ្ញុំមិនបានចាក់វ៉ាក់សាំង ប៉ុន្តែមាន​កូវីដរួចហើយ តើខ្ញុំគួរចាក់វ៉ាក់សាំងដែរឬទេ? (បច្ចុប្បន្នភាព 2/25/22)
បាទ/ចាស។ 
អ្នក​គួរតែ​ទទួល​វ៉ាក់សាំង​កូវីដ-19 បើទោះបីជា​អ្នក​បានកើត​ជំងឺ​កូវីដ​-19 ហើយក៏ដោយ​។ គ្មាន​ការធ្វើតេស្ត​ដែលមានផ្តល់ជូននាពេលបច្ចុប្បន្ននេះ​ណាមួយ​អា​ចកំណត់​បាន​យ៉ាង​ទុកចិត្ត​ថា​អ្នក​ត្រូវបានការពារ​ក្រោយ​ពេល​ឆ្លង​វីរុសដែល​បង្ក​ជំងឺកូវីដ-19 ​នេះដែរឬអត់នោះទេ​។​​ ប៉ុន្តែ​ អ្នក​អាច​ពិចារណា​ពន្យារពេល​ដូស​វ៉ាក់សាំង​បន្ទាប់​របស់អ្នក​ (ដូសបឋម​ ឬ​ដូស​ជំរុញ​)​ ត្រឹម​រយៈ​ពេ​ល​ 3ខែ​ គិតចាប់ពីពេលដែល​រោគសញ្ញា​របស់អ្នក​បានចាប់ផ្តើម​ ឬ​ ប្រសិនបើអ្នក​គ្មាន​រោគ​សញ្ញា នៅពេល​អ្នក​ទទួលបាន​តេស្ត​វិជ្ជមាន​លើកដំបូង​។​
ការ​ទទួល​វ៉ាក់សាំង​កូវីដ-19 បន្ទាប់​ពីកើត​ជំងឺ​កូដ-19 ផ្តល់​ការការពារ​បន្ថែម​ទៀត​ដល់​ប្រព័ន្ធ​ភាពស៊ាំ​របស់អ្នក​។ មនុស្ស​ដែលបានកើត​ជំងឺ​កូវីដ-19​ រួចហើយ​ និង​មិន​បានចាក់វ៉ាក់សាំង​​ក្រោយ​ពេលជាសះស្បើយ​ពីជំងឺ​របស់ពួកគេ​ គឺ​អាចមានលទ្ធភាព​​កើត​ជំងឺ​កូវីដ-19 ម្តងទៀត​ ច្រើនជាង​អ្នកដែល​បាន​ចាក់វ៉ាក់សាំង​ក្រោយពេល​ជាសះស្បើយ​ពីជំងឺ​របស់​ពួកគេ​។
មនុស្ស​​ដែល​អាច​រង់ចាំ​ទទួល​ការចាក់វ៉ាក់សាំង​​ 
បន្ទាប់ពីឆ្លងកូវីដហើយ តើខ្ញុំត្រូវរង់ចាំរយៈពេលប៉ុន្មានដើម្បីទៅចាក់វ៉ាក់សាំង? (បច្ចុប្បន្នភាព 2/25/22)
អ្នកគួរតែរង់ចាំរយៈពេល10ថ្ងៃបន្ទាប់ពីចាប់ផ្តើមមានរោគសញ្ញា ឬ រយៈពេល10ថ្ងៃបន្ទា​ប់ពី​ការ​ធ្វើតេស្តរបស់អ្នករកឃើញវិជ្ជមានប្រសិនបើអ្នកមិនមានរោគសញ្ញា។ ការធ្វើនេះ​ គឺដើម្បី​ធានា​ថា​អ្នក​មិន​ចម្លង​កូវីដ-19 ទៅ​អ្នក​ដទៃ។
ប្រសិនបើ​​បច្ចុប្បន្ននេះ​អ្នកបានកើត​ជំងឺ​កូវីដ-19 អ្នកអាចពិចារណាពន្យារ​ពេលដូសវ៉ាក់សាំង​បន្ទាប់​របស់អ្នក (ទាំង​ដូសបឋម ឬដូសជំរុញ) ត្រឹមរយៈពេល 3ខែ គិតចាប់ពីពេល​ដែល​រោគ​សញ្ញារបស់អ្នកបានចាប់ផ្តើម ឬ នៅពេល​អ្នកទទួលបានតេស្តវិជ្ជមានលើកដំបូង។
តើខ្ញុំនៅតែត្រូវចាក់វ៉ាក់សាំងដែរឬទេ ប្រសិនបើខ្ញុំបានទទួលការព្យាបាល​កូវីដដោយ​ប្រើ​អង់ទី​គ័​រ? តើខ្ញុំត្រូវរង់ចាំរយៈពេលប៉ុន្មានដើម្បីទៅចាក់វ៉ាក់សាំងបន្ទាប់ពីការព្យាបាល?
បាទ/ចាស។ តាម CDC បុគ្គលដែលបានទទួលការព្យាបាលកូវីដ-19 ដោយប្រើអង់ទីគ័រ គួរ​តែ​ត្រូវបានចាក់វ៉ាក់សាំង ហើយមិនចាំបាច់រង់ចាំទទួលការចាក់វ៉ាក់សាំងកូវីដ-19 នោះទេ។
តើបុគ្គល​ដែល​រស់​​ក្នុង​រដ្ឋ ឬ​ប្រទេស​ពាក់​កណ្តាលម៉ោង (ឩ. សិស្ស អ្នកចូល​និវត្ត បុគ្គល​ដែល​មាន​សញ្ជាតិ​ទ្វេពីរ អាច​ទទួល​វ៉ាក់សាំង​កូវីដ-19 ក្នុង​ម៉ាសាជូសេត្ស​ឬទេ ? 
មែនហើយ ។ កម្មវិធី​ចាក់​ថ្នាំ​វ៉ាក់សាំង​កូវីដ-19 រដ្ឋ​ម៉ាសាជូស្សេតស៍ គឺ​សម្រាប់​បុគ្គល​ដែល​រស់​នៅ​ធ្វើការ​ឬ​សិក្សា​ក្នុង​ចំណោមប្រជាពលរដ្ឋ ។  អ្នក​ក៏​អាច​ទទួល​កម្រិត​ទី​ពីរ​ក្នុង​រដ្ឋ​ម៉ាសាជូស្សេតស៍ ប្រសិន​បើ​អ្នក​បាន​ទទួល​កម្រិត​ទី​មួយ​ក្នុង​រដ្ឋ​មួយ​ទៀត ។ សូម​បញ្ជាក់​ថា​រក្សា​ទុក​ប័ណ្ណ​ចាក់​ថ្នាំ​វ៉ាក់សាំង ដែល​អ្នក​បាន​ទទួល​នៅ​ពេល​បាន​ទទួល​វ៉ាក់សាំង​ដំបូ​ង​ ។ 
តើ​ការទទួល​វ៉ាក់សាំង​កូវីដ-19 មាន​អត្ថប្រយោជន៍​អ្វី​ខ្លះ ?
វ៉ាក់សាំងកូវីដ-19 មានផ្តល់ជូននៅក្នុង​សហរដ្ឋ​អាមេរិក គឺ​មានប្រសិទ្ធភាព​ក្នុងការ​ការពារ​មនុ​ស្ស​ ជាពិសេស​អ្នកដែល​បាន​ទទួល​ដូស​ជំរុញ​ ឲ្យរួចផុត​ពី​ការធ្លាក់ខ្លួន​ឈឺធ្ងន់ធ្ងរ​ ការចូល​សម្រាក​ពេទ្យ និងរួច​ផុត​ពី​ការស្លាប់បាត់បង់ជីវិត​ទៀត​ផង​។​ ដូចគ្នា​នឹង​ជំងឺ​ផ្សេងទៀត​ដែរ អ្នក​ទទួល​បា​ន​ការ​ការពារ​យ៉ាង​ល្អ​បំផុត​ពី​ជំងឺ​កូវីដ-19 នៅពេល​អ្នក​បន្តទទួលបាន​ព័ត៌មានថ្មីៗ​អំពី​​វ៉ាក់សាំង​ដែល​បា​ន​ណែនាំ​។​​​ 
ទាំង​ការចាក់វ៉ាក់សាំង និងធ្វើតាម​អនុសាសន៍​​​​របស់ CDC ដើម្បី​ ការពារអ្នក​និង​អ្នកដទៃ នឹង​ផ្តល់​នូវ​ការការពារ​ល្អ​បំផុតពី​កូវីដ-19 ។
តើ​វ៉ាក់សាំង​នឹងមានប្រសិទ្ធភាពប្រឆាំង​នឹងវ៉ារ្យ៉ង់​នៃជំងឺ​​កូវីដ-19 ដែរឬទេ​? 
វីរុស​ផ្លាស់ប្តូរ​ឥតឈប់ឈរ​តាមរយៈការបំប្លែងខ្លួន​​ ហើយជូនកាល​ការបំប្លែង​ខ្លួន​ទាំងនេះ​នាំ​មកនូវ​វ៉ារ្យ៉ង់​ថ្មី​នៃវីរុស​នេះ​។ វ៉ារ្យ៉ង់​ខ្លះ​លេចឡើង ហើយបាត់ទៅវិញ ចំណែក​ឯ​វ៉ារ្យ៉ង់ខ្លះ​ទៀត​បន្តកើត​មាន​។ វ៉ារ្យ៉ង់​ថ្មី​ៗនឹង​បន្តលេច​​ឡើង​។ CDC និងស្ថាប័នសុខភាព​សាធារណៈ ធ្វើការ​គ្រប់គ្រង​វ៉ា​រ្យ៉ង់​ទាំងអស់នៃ​វីរុស​ដែល​បង្កជាជំងឺ​កូវីដ-19 នៅក្នុងសហរដ្ឋ​អាមេរិក​ និង​ទូទាំង​សកលលោក​។ សូម​ស្វែងយល់​បន្ថែម​ ​អំពី​វ៉ារ្យ៉ង់​នៃ​វីវុសដែល​បង្ក​ជា​ជំងឺ​កូវីដ​-19​​ | CDC។
តើអ្វីជាភាពខុសគ្នារវាងការអនុញ្ញាត​សម្រាប់​ការប្រើប្រាស់បន្ទាន់​ និងការឯកភាព​ពេញលេញ​? 

មុន​ពេល​វ៉ាក់សាំង​អាច​ផ្តល់ជូន​បានដល់​មនុស្ស​នៅក្នុង​មជ្ឈដ្ឋានជាក់ស្តែង ទីភ្នាក់ងារ​ FDA ធ្វើ​ការវាយតម្លៃ​លើលទ្ធផល​នានា​ពីការពិសោធន៍​សាកល្បងបែប​វេជ្ជសាស្ត្រ​។ វ៉ាក់សាំងកូវីដ-19 បួនប្រភេទដែលមាននៅក្នុងសហរដ្ឋអាមេរិក បា​នបំពេញ​តាម​ស្តង់ដាសុវត្ថិភាព​និង​ ​ប្រសិទ្ធ​ភា​​ព​របស់​ FDA និង​បាន​ប្រគល់នូវ​ការអនុញ្ញាត​ឲ្យ​ប្រើប្រាស់បន្ទាន់​ (EUAs)។ EUAs បាន​អនុញ្ញាតឲ្យ​មានការចែកចាយ​វ៉ាក់សាំ​ង​សម្រាប់​ប្រើប្រាស់​ ដោយ​រក្សាបាន​នូវ​ស្តង់ដា​សុវត្ថិភា​ព​​​​​ខ្ពស់​ដូចគ្នាដែលតម្រូវ​ឲ្យ​មាន​សម្រាប់​វ៉ាក់សាំង​ទាំងអស់​។ ស្វែងយល់បន្ថែម​នៅ​ក្នុង ខ្សែ​វី​ដេអូ​ស្តីពី​ EUAs។ 
នៅ​​​ពេលនេះផងដែរ FDA បាន​ប្រគល់​ការអនុញ្ញាត​ពេញលេញ​សម្រាប់​ រូបសញ្ញាខាងក្រៅ​នៃ​វ៉ាក់សាំង​កូវីដ-19 ប្រភេទ​ Pfizer-BioNTech (COMIRNATY) ប្រើ​សម្រាប់​មនុស្ស​ដែល​មាន​អាយុ​ 12ឆ្នាំ​ឡើង​ទៅ​ និង​សម្រាប់​វ៉ាក់សាំង​កូវីដ-19 ប្រភេទ​ Moderna (Spikevax) ប្រើសម្រាប់​មនុស្ស​ដែល​មាន​អាយុ​ 18ឆ្នាំឡើង​ទៅ​។ មុនពេល​ផ្តល់ការអនុញ្ញាត​ ទីភ្នាក់ងារ​ FDA បាន​ពិនិ​ត្យ​​មើល​ភស្តុតាង​ដែល​ផ្អែកលើទិន្នន័យ​និង​ព័ត៌មាន​ដែលបាន​ផ្តល់ជូន​ ដើម្បីគាំទ្រដល់​ EUA។ នេះ​រួម​បញ្ចូល​នូវ​ទិន្នន័យ​មុន​ពិសោធន៍​បែបវេជ្ជសាស្ត្រ​ និង​ការពិសោធបែបវេជ្ជសាស្ត្រ​ ព្រម​ទាំ​ង​ព័ត៌មាន​លម្អិ​ត​​នៃ​កិច្ចដំណើរការ​ផលិត​ លទ្ធផលនៃ​ការធ្វើតេស្ត​វ៉ាក់សាំង​ដើម្បី​ធានា​នូវ​គុណ​ភា​ព​វ៉ាក់សាំង​ និង​ការតាមដានទៅលើ​ទីតាំង​ដែល​វ៉ាក់សាំង​ត្រូវបានផលិត​ឡើង។​គេ​ពិនិត្យ​ឃើញ​ថា​វ៉ាក់សាំង​ទាំង​នេះ​បានបំពេញ​តាម​តាម​ស្តង់ដា​កម្រិត​ខ្ពស់សម្រាប់​សុវត្ថិភាព ប្រសិទ្ធភាព​ និង​គុណភាព​នៃ​ការផលិត​ដែល​ទីភ្នាក់ងារ FDA តម្រូវ​ឲ្យមាន​ទៅលើ​ផលិតផល​ដែលបាន​អនុញ្ញាត​។ ស្វែងយល់បន្ថែម​អំពី​ កិច្ចដំណើរការ​សម្រាប់​ការ​អនុញ្ញាត​របស់​ FDA ។​
ខ្ញុំ​បានចាក់​​វ៉ាក់សាំង​កូវីដ-19 នៅក្រៅសហរដ្ឋ​អាមេរិក​។ តើខ្ញុំចាំបាច់​ត្រូវ​ចាក់​វ៉ាក់សាំង​នៅក្នុង​សហរដ្ឋ​អាមេរិក​ដោយប្រើ​ស៊េរី​វ៉ាក់សាំង​បឋមផ្សេងទៀត​ដែរឬទេ​? តើ​ខ្ញុំ​មាន​សិទ្ធិ​ទទួល​បាន​វ៉ាក់សាំងដូសជំរុញទេ?
វាអាស្រ័យលើវ៉ាក់សាំងដែលអ្នកបានទទួល និងថាតើអ្នកបានទទួល ស៊េរីវ៉ាក់សាំងបឋម​ទាំង​អស់ដែរឬទេ។ 
សម្រាប់ការការពារ​ល្អបំផុត​ មជ្ឈមណ្ឌល​ CDC ណែនាំ​ឲ្យមនុស្សគ្រប់រូប ​បន្តទទួល​បាន​បច្ចុប្បន្ន​ភាព​វ៉ាក់សាំង​កូវីដ-19 រួមទាំង​អ្នកដែល​បានទទួល​វ៉ាក់សាំង​កូវីដ​-19 នៅក្រៅ​សហរដ្ឋ​អាមេរិកផងដែរ​។ បុគ្គលម្នាក់​បន្តទទួលបាន​បច្ចុប្បន្នភាព​ការចាក់វ៉ាក់សាំង​កូវីដ-19 នៅពេល​ពួកគេ​ទទួលបានគ្រប់​ដូសទាំង​អស់​នៅក្នុង​ស៊េរី​វ៉ាក់សាំង​បឋម​ និងគ្រប់​ដូសជំវុញ​ដែលបាន​ណែនាំ​ទាំងអស់​ នៅពេល​មានសិទ្ធិទទួលបាន​។
ការណែ​នាំ​ជាក់លាក់សម្រាប់​អ្នកដែល​បាន​ចាក់វ៉ាក់សាំង​នៅក្រៅ​សហរដ្ឋ​អាមេរិក​ (មាន​បង្ហាញ​​​នៅខាងក្រោម​) អាស្រ័យ​លើ​៖
· វ៉ាក់សាំង​(នានា​)ដែលបានទទួល ត្រូវបាន​ទទួលស្គាល់​នៅក្នុង​សហរដ្ឋ​អាមេរិក​
· ស៊េរី​ដូស​បឋមគឺ​បានទទួល​គ្រប់ចំនួន​​
· ដូស​ជំរុញ​ត្រូវបាន​ទទួល​
សម្រាប់ព័ត៌មានបន្ថែម​ សូមចូលទៅកាន់​ វ៉ាក់សាំង​កូវីដ-19 សម្រាប់​អ្នក​ដែល​បានចាក់វ៉ាក់សាំង​នៅក្រៅសហរដ្ឋ​អាមេរិក​ | CDC
ក្នុង​អំឡុង​ពេល​ការណាត់ជួប
តើ​ខ្ញុំ​អាច​រំពឹង​ដូចម្តេច​នៅ​ឯ​ការណាត់​ជួប​របស់​ខ្ញុំ​ដើម្បី​ទទួល​បាន​វ៉ាក់សាំង​សម្រាប់​កូវីដ-19 ?
សូមចូល​ទៅ ​តើ​អាច​រំពឹង​ដូចម្តេច​នៅ​ឯ​ការណាត់​ជួប​របស់​អ្នក​ដើម្បី​ទទួល​បាន​វ៉ាក់សាំង​សម្រា​ប់​​​កូវីដ-19 | CDC សម្រាប់ចំណុច​សំខាន់​ស្តី​ពី​​អ្វី​ដែល​អ្នក​រំពឹង​នៅ​ពេលអ្នក​ចាក់​វ៉ាក់សាំង តើ​ព័ត៌មា​ន​អ្វី​ខ្លះ​ដែល​អ្នក​ផ្តល់​សេវា​របស់​អ្នក​នឹង​ផ្តល់​ឱ្យ​អ្នក​និង​ធនធាន​ដែល​អ្នក​អាច​ប្រើ ដើ​ម្បី​​តាម​ដាន​សុខភាព​របស់​អ្នក​បន្ទាប់​ពី​អ្នក​បាន​ទទួល​ថ្នាំ​វ៉ាក់សាំង​រួច ។
តើ​ខ្ញុំ​ត្រូវ​ពាក់​ម៉ាស​ឬ​ទេ​នៅ​ពេល​ខ្ញូំ​ទទួល​វ៉ាក់សាំង​កូវីដ-19 ? 
បាទ/ចាស៎ អ្នក​ត្រូវ​តែ​ពាក់​ម៉ាស​ដែល​គ្រប​លើ​ច្រមុះ និង​មាត់​របស់​អ្នក​ក្នុង​អំឡុង​ពេល​ការ​ណា​​ត់​​ជួ​ប​របស់​អ្នក ។ 
តើ​ខ្ញុំ​ត្រូវ​រង់ចាំ​រយៈ​ពេល​ប៉ុន្មាន​នៅ​ក្នុង​ចន្លោះ​ពេល នៃ​កម្រិត​ទី 1 និង​ទី 2 នៃ វ៉ាក់សាំង​កូវីដ-19 សម្រាប់ Pfizer, Moderna ឬ Novavax? 
ការចាក់ថ្នាំ ទីពីរ​របស់​អ្នក​ត្រូវ​បាន​ផ្តល់​ជា​អនុសាសន៍ នៅ​ចំនួន ​21 ថ្ងៃ សម្រាប់ Pfizer និង Novavax និង​ចំនួ​ន ​28 ថ្ងៃ សម្រាប់ Moderna ប៉ុន្តែ ប្រសិនបើអ្នកទទួលបានការចាក់លើកទី 2 នៅ​ពេល​ណា​មួយ​បន្ទាប់ពីកាលបរិច្ឆេទដែលបានណែនាំ អ្នកនៅតែ​ត្រូវបាន​គេចាត់​ទុកថា​អ្នក​ទទួល​បាន​ការ​ចាក់​វ៉ាក់សាំងពេញលេញ។ អ្នក​មិន​ត្រូវ​ទទួល​កម្រិត​ទី​ពីរ​មុន​នឹង ចំនួន​​​ 21 ថ្ងៃ​សម្រា​ប់ Pfizer និង Novavax ឬ​ចំនួ​ន 28 ថ្ងៃសម្រាប់ Moderna។ វ៉ាក់សាំង Janssen (Johnson & Johnson) គឺ​សម្រាប់​មួយ​កម្រិត​​ប៉ុណ្ណោះ ។
មនុស្ស​មួយចំនូនដែល​មិនទាន់បាន​ចាក់វ៉ាក់សាំង​ ដែលមានអាយុ​ចន្លោះ​ពី ​12ឆ្នាំ ដល់​ 64ឆ្នាំ​ ដែល​ពួកគេ​មិនមាន​ប្រព័ន្ធភាពស៊ាំ​អន់ខ្សោយ​កម្រិត​មធ្យម​ឬ​ធ្ងន់ធ្ងរ​ ជាពិសេស​បុរស​ដែលមាន​អាយុ​ពី​ 12ឆ្នាំ​ ដល់​ 39ឆ្នាំ​ អាច​នឹង​ទទួលបានអត្ថប្រយោជន៍​ពី​ការ​ទទួលបាន​ដូស​វ៉ាក់សាំងកូវីដ​-1​9​ ប្រភេទ​​ mRNA ក្នុងរយៈពេល​ 8សប្តាហ៍​បន្ទាប់​ពីដូស​ទី​មួយ ជានួស​ឲ្យ​កាលវេលា​ដែល​បាន​កំណត់សម្គាល់ខាងលើ​។ សូម​សាកសួរ​អ្នក​ផ្តល់សេវា​ថែទាំ​សុខភាព​របស់អ្នក​សម្រាប់​ព័ត៌មាន​បន្ថែម​។ 
តើវ៉ាក់សាំងកូវីដ-19 Pfizer, Moderna ឬ Novavax មួយកម្រិតមាន​ប្រសិទ្ធភាព​យ៉ាង​ណា​បើ​ប្រៀប​ធៀប​នឹង​ពីរកម្រិត ?
វ៉ាក់សាំង COVID-19 Pfizer, Moderna និង Novavax មិន​ត្រូវ​បាន​សិក្សា​ស្រាវជ្រាវ​សម្រាប​តែ​មួយ​កម្រិត​នោះ​​ទេ ។ បុគ្គលគួរ​តែ​ទទួល​វ៉ាក់សាំងទាំងពីរ​កម្រិត ដើម្បី​ត្រូវ​បាន​វ៉ាក់សាំង​ពេញ​លេញ ។

តើ​ខ្ញុំ​នឹង​ត្រូវ​បាន​គេ​តាមដាន​ក្រោយ​ពី​ទទួល​វ៉ាក់សាំង​ឬទេ ?   
បុគ្គល​ដែល​មាន​ប្រវត្ត​នៃ ប្រតិកម្ម​អាណាហ្វីឡាក់ទិច (ប្រតិកម្ម​អាឡឺហ្សែរ ធ្ងន់ធ្ងរ) កើត​មក​ពី​ការបណ្តាល​ណាមួយ​ដែល​ត្រូវ​បាន​ពិនិត្យ​មើល​សម្រាប់ 30 ខែ ។ អ្នក​ទទួល​វ៉ាក់សាំង​ទាំងអស់​ឯទៀត ត្រូវ​បាន​តាមដាន​ 15 នាទី ។
តើ​មាន​បុគ្គលិក​វេជ្ជសាស្ត្រនិង​ឧបករណ៍​អ្វី​ខ្លះ​ ដែល​មាន​នៅ​ឯ​គ្លីនិក​ចាក់​វ៉ាក់សាំង​ដែល​មាន​មនុស្ស​ច្រើន?  
កន្លែង​ចាក់ថ្នាំ​វ៉ាក់សាំង​នីមួយ​ៗ​មាន​អ្នក​ចាត់​ចែង​វ៉ាក់សាំង ​ដែល​មាន​លក្ខណៈ​សម្បត្តិ​គ្រប់​គ្រា​ន់ (មនុស្ស​ដែល​ចាក់​វ៉ាក់សាំង) ដែល​អាច​ពិនិត្យ​ឡើង​វិញ​នូវ​សិទ្ធិ​របស់​បុគ្គល​ម្នាក់ ដើម្បី​ទទួល​វ៉ាក់សាំង​និង​ឆ្លើយ​សំណួរ​របស់​អ្នកជំងឺ​មុន​ពេល​ចាក់ ។ កន្លែងនីមួយ ៗ មានអ្នកជំនាញខាង វេជ្ជសាស្ត្រដែលមានលក្ខណៈសម្បត្តិគ្រប់គ្រាន់ នឹងកន្លែងផ្តល់វ៉ាក់សាំងត្រួតពិនិត្យដំណើរ ការចាក់វ៉ាក់សាំង និងពិនិត្យ​មើល​អ្នក​ជំងឺ​រយៈ​ពេល 15-30 នាទី​ក្រោយ​មក ។

កន្លែង​ចាក់​ថ្នាំ​វ៉ាក់សាំង​ត្រូវ​បាន​រៀបចំ ​ដើម្បី​ដោះស្រាយ​ភាពបន្ទាន់​ផ្នែក​វេជ្ជសាស្ត្រ​និង​ប្រតិកម្ម​​មិន​ល្អ​ជាមួយ​បុគ្គលិក​ពេទ្យ​របស់​ពួកគេ​នៅ​នឹង​កន្លែង ហើយ​ជា​រឿយ​ៗ​មាន​រថយន្ត​សង្គ្រោះ​បន្ទាន់​នៅ​នឹង​កន្លែង​ដើម្បី​ជួយ​ជា​ចាំបាច់ ។ ប្រសិនបើ​អ្នក​ព្រួយ​បារម្ភ​អំពី​ការមាន​ប្រតិកម្ម​មិន​ល្អ​ចំពោះ​វ៉ាក់សាំង​ដំបូង​អ្នក​គួរតែ​ពិភាក្សា​ពី​កង្វល់​របស់​អ្នក ​ជាមួយ​អ្នក​ផ្តល់​សេវា​ថែទាំ​សុខភា​ព​របស់​អ្នក​មុន​ពេល​ទៅ​ដល់​កន្លែង ។ អ្នកជំងឺ​តំរូវ​អោយ​ចែកចាយ​វ៉ាក់សាំង​និង​ប្រវត្តិ​សុខភាព​ជាមួយ​អ្នក​ដែល​ចាក់​វ៉ាក់សាំង ហើយ​គួរ​ពិភាក្សា​អំពី​កង្វល់​ឬ​សំណួរ​ណា​មួយ​ជាមួយ​ពួកគេ​មុន​ពេល​ចាក់​វ៉ាក់សាំង ។ 

តើ​ខ្ញុំ​នឹង​ទទួល​បាន​អ្វី​ដើម្បី​បង្ហាញ​ជា​ភ័ស្តុតាង​នៃ​ការចាក់ថ្នាំ​វ៉ា់ក់សាំង ?
អ្នក​គួរតែ​ទទួល​បាន​ប័ណ្ណ​ចាក់​វ៉ាក់សាំង​ឬឯកសារ​បោះពុម្ភ​ចេញ ដែល​ប្រាប់​អ្នក​ពី​វ៉ាក់សាំង​ការពារ​​កូវីដ-19 ដែល​អ្នក​បាន​ទទួល​កាលបរិច្ឆេទ ដែល​អ្នក​បាន​ទទួល​និង​កន្លែង​ដែល​អ្នក​បាន​ទទួល​វា ។ សូម​បញ្ជាក់​ថា​រក្សា​ប័ណ្ណ​នេះ សម្រាប់​កម្រិត​ទី​ពីរ​របស់​អ្នក ។ អ្នក​អាច​យក​រូបថត នៃ​ប័ណ្ណ​របស់​អ្នក ទុក​ជា​សំណៅ​ដីជីថុល​បន្ថែមមួយ ។
អ្នក​គប្បី​នឹង​ទទួល​ឯកសារ ឬ សំណៅ​អេឡិចត្រូនិច នៃ​ឯកសារ​អង្គហេតុ ដែល​ប្រាប់​អ្នក​បន្ថែ​ម​​​ទៀត អំពី​វ៉ាក់សាំងកូវីដ-19 ជាក់​ច្បាស់ដែល​អ្នក​ត្រូវ​បាន​ផ្តល់​ឲ្យ ។ វ៉ាក់សាំងការពារ​កូវីដ-19 នីមួយៗ ដែល​មាន​ឯកសារ​អង្គហេតុ​ផ្ទាល់​ខ្លួន​ដែល​មាន​ព័ត៌មាន​ដើម្បី​ជួយ​អ្នក​ឱ្យ​យល់​ពី​ហានិភ័យ​និង​អត្ថប្រយោជន៍​នៃ​ការចាក់​វ៉ាក់សាំង​ជាក់លាក់​នោ.
តើ​ខ្ញុំ​នឹង​ធ្វើ​ដូចម្តេច ប្រសិន​បើ​ខ្ញុំ​បាត់​បង់ ប័ណ្ណ​កំណត់ត្រា​ថ្នាំ​វ៉ាក់សាំង​របស់​ខ្ញុំ ? (ធ្វើបច្ចុប្បន្ន​ភា​ព​ 1/11/22​)
អ្នកមាន​ជម្រើស​មួយ​ចំនួន ៖
1. សូម​ទាក់ទងអ្នក​ផ្តល់​សេវា​ថែទាំ​សុខភាពរបស់​អ្នក ឬ ទីកន្លែង​ដែល​អ្នក​បាន​ទទួល​ថ្នាំ​វ៉ាក់សាំង ។ ពួកគេ​អាច​បោះពុម្ភ សំណៅ​មួយ​សន្លឹក​នៃ​កំណត់ត្រា​របស់​អ្នក ។
2. ទទួលយកសំណៅ​ឌីជីថុល​នៃកំណត់ត្រាចាក់វ៉ាក់សាំងរបស់អ្នកតាមរយៈ MyVaxRecords.Mass.Gov។
3. កំណត់ត្រា​របស់​អ្នក​ក៏​នឹង​មាន​នៅ​ក្នុង v-safe, ប្រសិន​បើ​អ្នក​បាន​ចុះ​ឈ្មោះ​ក្នុង​កម្មវិធី ។   
4. អ្នក​អាច​បំពេញ​ទម្រង់​ស្នើសុំកំណត់ត្រាចាក់វ៉ាក់សាំង ដែល​ផ្ញើរ​ទៅ​ក្រសួង​សុខាភិបាល​សាធារណៈរដ្ឋ​ដោយ​ផ្ទាល់ ។ ប្រសិន​បើ​អ្នក​ប្រើ​ទម្រង់​បែបបទ នេះ អ្នក​នឹង​ទទួល​ប្រវត្តិ​នៃ​ការចាក់​ថ្នាំ​វ៉ាក់សាំង​ពេញលេញ​ទាំងអស់​ ដែល​បាន​ទទួល​មិន​ត្រឹម​តែវ៉ាក់សាំងកូវីដ-19 ប៉ុណ្ណោះ​ទេ ហើយ​វា​នឹង​តម្រូវ​រហូត​ដល់ 6 សប្តាហ៍ ដើម្បី​ទទួល​បាន​កំណត់ត្រា​របស់​អ្ន​ក​ ។
ក. សូមកត់ចំណាំ​ថាទម្រង់បែបបទនេះត្រូវ​តែមានការបញ្ជាក់​មុនពេលដាក់​បញ្ជូ​ន និង​ផ្ញើវាតាមសំបុត្រប្រៃសណីយ៍។ អ្នកនឹង​ទទួលបានកំណត់ត្រា​ជា​ក្រដា​ស​​អំពី​ការចាក់​​ថ្នាំ​បង្ការណាមួយដែលអ្នកបានទទួលដែលត្រូវបាន​រាយការណ៍​ទៅ​កាន់ MIIS។ អ្នក​នឹងមិនទទួលបានប័ណ្ណវ៉ាក់សាំងការពារកូវីដ-19 ទេ។

ប្រសិនបើអ្នកត្រូវបានចាក់វ៉ាក់សាំងនៅកន្លែងចាក់វ៉ាក់សាំងដែលមានមនុស្ស​ច្រើន សូម​​មើ​លសេចក្ដីណែនាំសម្រាប់ការស្នើសុំកំណត់ត្រាចាក់វ៉ាក់សាំង។

ក្រោយពី​ទទួល​វ៉ាក់សាំង
តើ​ខ្ញុំ​គួរតែ​ធ្វើ​ដូចម្តេច​ប្រសិន​បើ​អ្នក​បាន​ដកពិសោធន៍ រោគសញ្ញា ក្រោយ​ពី​ទទួល​វ៉ាក់សាំង​កូវីដ-19 ?  
បុគ្គល​ខ្លះ​មាន​ប្រតិកម្មបន្ទាប់​ពី​បាន​ចាក់​វ៉ាក់សាំង (ដូច​ជា​អស់​កម្លាំង ឈឺក្បាល និង ការឈឺ​ចាប់​នៅ​កន្លែង​ចាក់ថ្នាំ) ដែល​ជា​សញ្ញា​ធម្មតា​ដែល​រាងកាយ​របស់​អ្នក​កំពុង​ការពារ ។ ប្រតិកម្ម​ទាំងនេះ​អាច​ប៉ះពាល់​ដល់​សមត្ថភាព​របស់​អ្នក​ក្នុង​ការធ្វើ​សកម្មភាព​ប្រចាំ​ថ្ងៃ ប៉ុន្តែ​វា​គួរតែ​បាត់​ទៅ​វិញ​ក្នុង​រយៈ​ពេល​ពីរបី​ថ្ងៃ ។ ប្រសិន​បើ​អ្នក​វិវត្ត​ទៅ​ជា​រោគ​សញ្ញា​ផ្លូវ​ដង្ហើម​ដូច​ជា ការហៀរ​សំបោរ ការក្អក ឬការបាត់បង់​ក្លិន​ឬ​រសជាតិ​​អ្នក​គួរតែ​ពិចារណា​ធ្វើ​តេស្ត​កូវីដ-19 ឬ​ពិគ្រោះ​ជា​មួយ​អ្នក​ផ្តល់​សេវា​ថែទាំ​សុខភាព​របស់​អ្នក ។ ការកើត​កូវីដ-19 អាច​កើត​ឡើយ​ព្រមទាំង​ក្រោយ​​ពី​អ្នក​បាន​ទទួល​វ៉ាក់សាំង​រួច​ហើយ ។ សម្រាក​នៅ​ផ្ទះ​ប្រសិន​បើ​អ្នក​ឈឺ​ហើយ​ចៀសវាង​ពី​​​ការ​នៅ​ក្បែរ​អ្នក​ដទៃ​ទៀត ។  អ្នក​គួរ​តែ​និយាយ​ជា​និយោជក​របស់​អ្នក​អំពី​ប្រតិកម្ម​ដែល​អាច​កើត​ឡើង​ដល់​ការងារ​របស់​អ្នក ។
ប្រសិនបើ​អ្នក​មាន​ការឈឺចាប់​ឬ​មិន​ស្រួល​ធ្ងន់ធ្ងរ​សូម​ពិគ្រោះ​ជាមួយ​អ្នក​ផ្តល់​សេវា​ថែទាំ​សុ​ខ​ភា​​​ព​របស់​អ្នក ដែល​អាច​ណែនាំ​ឱសថ​ដែល​គ្មាន​វេជ្ជបញ្ជា ដូច​ជា​ថ្នាំ ibuprofen ឬ Acetaminophen ។ ដើម្បី​កាត់​បន្ថយ​ការឈឺ​ចាប់​និង​ភាពមិន​ស្រួល​ត្រង់​កន្លែង​ដែល​អ្នក​ចាក់​ថ្នាំ សូម​ក្រណាត់​សើម ស្អាត​និង​សើម​មក​គ្រប​នៅ​លើ​កន្លែង​នោះ ហើយ​ប្រើ​ឬ​ធ្វើ​លំហាត់​ដៃ​របស់​អ្នក ។ ដើម្បី​កាត់​បន្ថ​យ​ភាពមិនស្រួល​ពី​គ្រុន​ក្តៅ​សូម​ផឹក​ទឹក​ឱ្យ​បាន​ច្រើន​និង​ស្លៀក​សម្លៀកបំពាក់​ស្រាល ។ ក្នុង​ករណី​ភាគ​ច្រើន​ភាពមិនស្រួល​ពី​គ្រុនក្តៅ ឬ​ការឈឺ​ចាប់​គឺ​ជា​រឿង​ធម្មតា​ទេ ប៉ុន្តែ​សូម​ទាក់​ទ​ង​​អ្នក​ផ្តល់​សេវា​ថែទាំ​សុខភាព​របស់​អ្នក​ប្រសិន​បើ៖
· សម្បុរ​ឡើង​ក្រហម​ឬ​ឈឺ​នៅ​កន្លែង ដែល​អ្នក​ចាក់​បាន​កើន​ឡើង​បន្ទាប់​ពី 24 ម៉ោង
· ប្រតិកម្ម របស់​អ្នក​កំពុង​ធ្វើ​ឱ្យ​អ្នក​ព្រួយ​បារម្ភ ឬ​ហាក់​ដូច​ជា​បាត់​ទៅ​វិញ​បន្ទាប់​ពី​ពីរបី​ថ្ងៃ
តើ​ខ្ញុំ​អាច​រាយការណ៍​ដូចម្តេច​ប្រសិនបើ​ខ្ញុំ​មាន​ប្រតិកម្ម ក្រោយ​ពី​ការទទួល​វ៉ាក់សាំង​កូវីដ-19 ?  
V-safe គឺជា​ឧបករណ៍​ដែល​មាន​មូលដ្ឋាន​លើ​ទូរស័ព្ទ​ឆ្លាត​ដែល​ប្រើ​ការផ្ញើ​សារ​និង​ការស្ទង់​មតិ​តាម​អ៊ិនធឺរណែត ដើម្បី​ផ្តល់​ការត្រួត​ពិនិត្យ​សុខភាព​ផ្ទាល់​ខ្លួន បន្ទាប់​ពី​អ្នក​ទទួល​ការចាក់​វ៉ាក់សាំង​កូវីដ-19 ។ តាមរយៈ v-safe អ្នកអាចប្រាប់ CDC យ៉ាងឆាប់រហ័ស ប្រសិនបើអ្នកមាន ប្រតិកម្ម បន្ទាប់​ពី​ទទួល​បាន​វ៉ាក់សាំងកូវីដ-19 ។ ដោយ​ផ្អែក​លើ​ចម្លើយ​របស់​អ្នក​នរណា​ម្នាក់​មក​ពី​ CDC អាចទូរស័ព្ទមកស៊ើបសួរ​អ្នក​និង​ទទួល​បាន​ព័ត៌មាន​បន្ថែម ។ ហើយ v-safe នឹង​រំលឹក​អ្នក​អោយ​ទទួល​ការចាក់​វ៉ាក់សាំង​កូវីដ-19 ជាលើកទី 2 ប្រសិន​បើ​អ្នក​ត្រូវការ​វា ។ ដើម្បី​ចុះ​ឈ្មោះ​ជាមួយ v-safe, សូម​ចូល​ទៅ ការត្រួត​ពិនិត្យ V-safe ក្រោយ​ពី​ការចាក់ថ្នាំ​វ៉ាក់សាំង| CDC ។ 
ប្រសិន​បើ​អ្នក​មាន​កង្វល់​ណា​មួយ អ្នក​ក៏​អាច​ទូរស័ព្ទ​ទៅ​អ្នក​ផ្តល់​សេវា​ថែទាំ​សុខភាព​របស់​អ្នក​បាន​ដែរ ។  អ្នក​ឬ​អ្នក​ផ្តល់​សេវា​របស់​អ្នក​អាច​រាយការណ៍​អំពី​ប្រតិកម្ម​ណា​មួយ​ទៅ​ប្រព័ន្ធ​រាយការណ៍​ពី​ប្រតិកម្ម​នៃ​វ៉ាក់សាំង (Vaccine Adverse Event Reporting System, VAERS) ដែល​ជា​ប្រព័ន្ធ​ជាតិ​គ្រប់គ្រង​ដោយ​រដ្ឋាភិបាល​សហព័ន្ធ ។
តើ​ត្រូវ​ការរយៈ​ពេល​ប៉ុន្មាន​មុន​វ៉ាក់សាំង COVID-19 ​ចាប់ផ្តើម​មាន​ប្រសិទ្ធិភាព?  
ជា​ធម្មតា​វា​ត្រូវការ​ពេល​ពីរបី​សប្តាហ៍​សម្រាប់​រាងកាយ​ ដើម្បី​បង្កើត​ភាពស៊ាំ​បន្ទាប់​ពី​ចាក់​វ៉ាក់សាំង ។ នោះ​មាន​ន័យ​ថា​វា​អាច​ទៅ​រួច ​ដែល​មនុស្ស​ម្នាក់​អាច​ឆ្លង​វីរុស​ដែល​បណ្តាល​ឱ្យ​មាន​កូវីដ-19 នៅ មុន ឬ​ក្រោយ​ពេល​ចាក់​វ៉ាក់សាំង​ហើយ​ធ្លាក់​ខ្លួន​ឈឺ ។ នេះ​ដោយសារ​តែ​វ៉ាក់សាំង​មិន​មាន​ពេល​វេលា​គ្រប់គ្រាន់​ដើម្បី​ការពារ ។ អ្នក​ត្រូវ​បាន​គេ​ចាត់​ទុក​ជា​ថ្នាំ​វ៉ាក់សាំង​ពេញលេញ ប្រសិន​បើ​អ្នក​បាន​ទទួល​វ៉ាក់សាំង Moderna, Pfizer ឬ Novavax COVID-19 ចំនួ​ន​​​ពីរ​កម្រិត​ឬ​វ៉ាក់សាំង Janssen (Johnson និង Johnson) មួយកម្រិតកាល​ពី​ជាង 14 ថ្ងៃមុន ។  
តើ​ការការពារ​ពី​វ៉ាក់សាំង​កូវីដ-19 មានរយៈពេលប៉ុន្មាន? 
គេមិនដឹងច្បាស់​នៅឡើយទេ​ថា​តើការការពារ​របស់វ៉ាក់សាំង​កូវីដ-19​ មានរយៈពេល​យូរប៉ុណ្ណា​​នោះទេ។ ការសិក្សាថ្មីៗ​បង្ហាញថា​ការការពារ​ប្រឆាំង​នឹង​វីរុស​នេះ​ អាច​នឹង​ថយចុះ​បន្តិចម្តងៗ។ នោះ​ជាមូលហេតុដែល​មជ្ឈមណ្ឌល​ CDC ណែនាំ​ឲ្យក្រុមមនុស្ស​មួយចំនួន​ទទួល​ការ​ចាក់​វ៉ាក់សាំង​ដូស​ជំរុញ​។​
តើ​ខ្ញុំអាច​ទទួលបាន​វ៉ាក់សាំង​ដូស​ជំរុញ​នៅពេលណា​? 
សម្រាប់ព័ត៌មាន​ថាតើ​វ៉ាក់សាំង​ដូសជំរុញ​ជាអ្វី នរណា​មានសិទ្ធិទទួលបាន និង​របៀបទទួល​បា​ន​​ដូស​ជំរុញនេះ​ សូមចូល​ទៅកាន់​ សំណួរដែល​សួរញឹកញាប់​អំពី​វ៉ាក់សាំង​ដូស​ជំរុញ​សម្រា​ប់​​ជំងឺ​​​កូវីដ -19 | Mass.gov ឬ ដូស​ជំរុញ​នៃ​វ៉ាក់សាំង​កូវីដ-19 | CDC
មានវិធីម្យ៉ាង​ដើម្បី​ជួយអ្នក​ឲ្យកំណត់ថា​តើ​ពេលណា ឬ​ថាតើ​អ្នក (ឬកូនរបស់អ្នក​) អាច​ទទួល​បាន​ដូស​ជំរុញ​វ៉ាក់សាំង​កូវីដ-19 មួយ​ឬ​ច្រើន​។ វា​ត្រូវបាន​ដាក់សញ្ញាសម្គាល់ថា ‘ស្វែងយល់
​ថា​តើ​ពេលណា​អ្នក​អាច​ទទួលបាន​ដូស​ជំរុញ​របស់អ្នក​’ ហើយ​អាច​ត្រូវបាន​រកឃើញ​នៅតាម​ ដូស​ជំរុញ​នៃវ៉ាក់សាំងកូវី​ដ-19 | CDC
តើខ្ញុំអាច​ទទួលបានការចាក់ដូស​ជំរុញ​លើកទីពីរ​ដែរឬទេ​? 

សម្រាប់​ព័ត៌មានបន្ថែម​ថាតើដូចជំរុញ​ជា​អ្វី នរណាមានសិទ្ធិទទួលបាន និង​របៀប​ទទួលបាន​ដូស​ជំរុញ​នោះ សូមចូលទៅកាន់ សំណួរ​ដែល​បានចោទសួរ​ញឹកញាប់​អំពីដូសជំរុញ​នៃ​វ៉ាក់សាំង​កូវីដ-19 | Mass.gov ឬ ដូសជំរុញ​នៃ​វ៉ាក់ស៉ាក់សាំង​កូវីដ-19 | CDC មានវិធីម្យ៉ា​ង​ដើម្បី​ជួយអ្នក​ឲ្យកំណត់ថា​តើ​ពេលណា ឬ​ថាតើ​អ្នក (ឬកូនរបស់អ្នក​) អាច​ទទួល​បាន​ដូស​ជំរុញ​វ៉ាក់សាំង​កូវីដ-19 មួយ​ឬ​ច្រើន​។ វា​ត្រូវបាន​ដាក់សញ្ញាសម្គាល់ថា ‘ស្វែងយល់ថា​​តើ​​ពេលណា​អ្នក​អាច​ទទួលបាន​ដូស​ជំរុញ​របស់អ្នក​’ ហើយ​អាច​ត្រូវបាន​រកឃើញ​នៅតាម​ ដូស​ជំរុញ​នៃ​វ៉ាក់សាំងកូវី​ដ-19 | CDC
តើនរណាខ្លះមានសិទ្ធិទទួលបានវ៉ាក់សាំងដូសជំរុញស៊េរីបឋមបន្ថែម? (បានធ្វើបច្ចុប្បន្នភាព​ 3/15/2022)
សម្រាប់ព័ត៌មានអំពីដូស​វ៉ាក់សាំង នរណាមានសិទ្ធិទទួលបាន និង​ទទួលបាន​ដោយ​របៀប​ណា​ សូមចូលទៅកាន់ ព័ត៌មាន​អំពីវ៉ាក់សាំង​កូវីដ -19 រដ្ឋ​ម៉ាសាជូស្សេតស៍​ | Mass.gov ឬ រក្សា​បច្ចុប្បន្ន​ភាព​វ៉ាក់សាំង​កូវីដ-19 របស់អ្នក​ | CDC​ ឬ​សាកសួរ​ទៅកាន់អ្នកផ្តល់​សេវា​ថែទាំ​សុខភាព​របស់អ្នក​ សម្រាប់​ព័ត៌មានបន្ថែម​។ 
សុវត្ថិភាព​វ៉ាក់សាំង
តើ​វ៉ាក់សាំង Johnson & Johnson មាន​សុវត្ថិភាព​ឬទេ?
គ្រប់វ៉ាក់សាំង​ទាំងអស់នៅក្នុងសហរដ្ឋ​អាមេរិក​ទាំងអស់សុទ្ធតែ​ត្រូវ​ឆ្លងកាត់​ ដំណាក់កាល​ពិសោធន៍​សាកល្បង​ចំនួន​បី​ដំណាក់កាល​ ដើម្បីធានា​ថា​ពួកវា​មានសុវត្ថិភាព​និង​ប្រសិទ្ធភាព​។ វ៉ាក់សាំង​កូវីដ​-19 ដែល​ប្រើប្រាស់​នៅក្នុង​សហរដ្ឋ​អាមេរិក​ទាំងអស់សុទ្ធតែ​មានសុវត្ថិភាព​ និង​ផ្តល់ជូន​ការការពារ​យ៉ាង​ល្អប្រសើរ​ប្រឆាំង​នឹង​ការមានជំងឺ​ធ្ងន់ធ្ងរ​ ការសម្រាកពេទ្យ និង​ការ​ស្លាប់បាត់បង់ជីវិត​។
នៅក្នុង​ស្ថា​នភាព​ភាគច្រើន​ វ៉ាក់សាំង​កូវីដ-19 ប្រភេទ​ Pfizer-BioNTech, Moderna ឬ Novava​x ត្រូវបាន​និយមប្រើ​ច្រើនជាង​វ៉ាក់សាំង​កូវីដ​-19 ប្រភេទ​ J&J/Janssen សម្រាប់ការចាក់វ៉ាក់សាំង​ដូស​បឋម​និង​ដូសជំរុញ​ ដោយសារតែហានិភ័យនៃ​ហេតុការណ៍​អវិជ្ជមាន​ធ្ងន់​ធ្ងរ​។ វ៉ាក់សាំង​កូវីដ​-19 ប្រភេទ J&J/Janssen អាចនឹងត្រូវបានពិចារណាក្នុង​ស្ថានភាព​មួយចំនួន​ រួមទាំង​សម្រា​ប់​បុគ្គ​លដែល​៖
· មានប្រតិកម្មទាស់​ធ្ងន់ធ្ងរ ក្រោយពេលដូស​វ៉ាក់សាំង​ប្រភេទ​ mRNA ឬ​អ្នកដែល​មាន​ប្រតិកម្ម​អាឡាក់ស៊ី​ធ្ងន់ធ្ងរទៅនឹង​សារធាតុផ្សំ​នៃ​វ៉ាក់សាំង​ Pfizer-BioNTech ឬ Modern​a (វ៉ាក់សាំង​កូវីដ-19 ប្រភេទ​ mRNA)។
· អាច​នៅមិនទាន់បាន​ចាក់វ៉ាក់សាំង​សម្រាប់​ជំងឺ​កូវីដ-19 ដោយសារតែ​លទ្ធភាពតិចតួច​ក្នុងការ​ទទួលបាន​វ៉ាក់សាំង​ Pfizer-BioNTech ឬ Moderna (វ៉ាក់សាំង​កូវីដ​-19 ប្រភេទ​mRNA)។
· ចង់​ទទួលបាន​វ៉ាក់សាំង​កូវីដ-19 ប្រភេទ​ J&J/Janssen ទោះបីជា​មានក្តីកង្វល់​អំពី​សុវត្ថិភាព​យ៉ាងណាក្តី​។
សម្រាប់​ព័ត៌មានបន្ថែម​ សូមចូលទៅកាន់​ ការត្រួតពិនិត្យ​និង​សុវត្ថិភាព​នៃ​វ៉ាក់សាំង​កូវីដ​-19 ប្រភេទ​ Johnson & Johnson’s Janssen | CDC
តើ​យើង​ដឹង​ថា​ប្រសិន​បើ​វ៉ាក់សាំង​មាន​សុវត្ថិភាព​ដូចម្តេច ?
វាចាំបាច់ត្រូវដឹងថាវ៉ាក់សាំងសាកល្បង ការសាកល្បងច្រើនជាងឱសថដទៃទៀត ។ ទីមួយក្រុ​ម មនុស្សតូចៗទទួលវ៉ាក់សាំងសាកល្បង ។ បនា្ទប់មកវ៉ាក់សាំងត្រូវបា​នផ្តល់ដល់​មនុស្ស ដែល​មាន ចរិតជាក់លាក់ (ឧ. អាយុ ពូជសាសន៍ និង សុខភាពខ្លួនប្រាណ) ។ បនា្ទប់មក វ៉ាក់សាំង​ត្រូវ​បាន ផ្តល់ដល់ប្រជាជនរាប់ម៉ឺននាក់ ហើយត្រូវបានធ្វើតេស្តសម្រាប់ប្រសិទ្ធភាព​និង​សុវត្ថិភា​ព ។
ក្រោយ​ពី នោះ​មក គណៈកម្មាប្រឹក្សា​នៃ​ការអនុវត្ត ការចាក់ថ្នាំ​វ៉ាក់សាំង (Advisory Committee on Immunization Practices, ACIP)  របស់​CDC ពិនិត្យ​មើល​ទិន្នន័យ ដើម្បី ចង់​ដឹង​ថា​តើ​ថ្នាំ​វ៉ាក់សាំង​មាន​ដំណើរការ​និង​សុវត្ថិភាព​ឬ​អត់ ។  ពួកគេ​ផ្តល់​ដំបូន្មាន​ដល់​រដ្ឋបាល​អាហារ​និង​ឪសថ​អាមេរិក (FDA) ។ រដ្ឋបាល​អាហារ​និង​ឪសថ​ពិនិត្យ​មើល​លើ​ទិន្នន័យ​និង​ដំបូន្មាន​ពី ACI​P ហើយ​សំរេច​ថា​តើ​ត្រូវ​អនុម័ត​វ៉ាក់សាំង​នេះ​ឬ​អត់ ។ វ៉ាក់សាំង​នេះ​ត្រូវ​បាន​អនុម័ត​តែ​បន្ទាប់​ពី​ជំហាន​ទាំងអស់​នេះ​ត្រូវ​បាន​ធ្វើ​ហើយ​អ្នក​ជំនាញ​ប្រាកដ​ថា​វា​មាន​ប្រសិទ្ធភាព​និង​មាន​សុវត្ថិភាព ។
សូម​ចូល​ទៅ ការបញ្ជាក់​សុវត្ថិភាព​នៃ​វ៉ាក់សាំង​កូវីដ-19 ក្នុង​សហរដ្ឋ​អាមេរិក | CDC សម្រាប់​ព័ត៌មាន​បន្ថែម ។
តើ​វា​មាន​សុវត្ថិភាព​ដូចម្តេច ប្រសិន​បើ​វា​បាន​កើត​ឡើង​ឆាប់​រហ័ស​ពេក ?
ការកំណត់​ពេល​វេលា​ដើម្បី​បង្កើត​វ៉ាក់សាំង កូវីដ-19 ត្រូវ​បាន​បង្កើត​ឡើង ប៉ុន្តែ​មិន​ដែល​កាត់​បន្ថយ​សុវត្ថិភាព​ទេ ។ នេះ​គឺ​ជា​វិធី ៖
1. យើង​បាន​មាន​ព័ត៌មាន​សំខាន់​ចាំបាច់​រួច​ហើយ ៖ វីរុស​កូវីដ-19 គឺជា​ផ្នែក​មួយ​នៃ​ក្រុម​ដែល​មាន​មេរោគ​ឆ្លង​ដែល​ត្រូវ​បាន​សិក្សា​អស់​រយៈ​ពេល​ជា​យូរ​មក​ហើយ ។ ក្រុម​អ្នក​ជំនាញ​បាន​រៀន​ព័ត៌មាន​សំខាន់​ៗ​ពី​ការផ្ទុះ​ឡើង​នៃ​វីរុស​កូរ៉ូណា​ដទៃ​ទៀត ដែល​ជួយ​ពួកគេ​ឱ្យ​បង្កើត​វ៉ាក់សាំង​ការពារ​កូវីដ-19 ដូច្នេះ​យើង​មិន​បាន​ចាប់ផ្តើម​ដោយ​ដៃ​ទទេ​ឡើយ ។
2. រដ្ឋាភិបាល បាន​ផ្តល់​មូលនិធិ ចំពោះ​ការស្រាវជ្រាវ​នៃ​វ៉ាក់សាំង ៖ សហរដ្ឋ​អាមេរិក​និង​រដ្ឋាភិបាល​ដទៃ​ទៀត​បាន​វិនិយោគ​ប្រាក់​យ៉ាង​ច្រើន​ ដើម្បី​គាំទ្រ​ក្រុមហ៊ុន​វ៉ាក់សាំង​ជា​មួយ​ភារកិច្ច​របស់​ពួកគេ ។ ការធ្វើ​ការ​រួម​គ្នា​ជាមួយ​ប្រទេស​ដទៃ​ទៀត​ក៏​បាន​ជួយ​អ្នក​ស្រាវជ្រាវ​អោយ​ធ្វើ​ចលនា​បាន​លឿន​ដែរ ។
3. មាន​មនុស្ស​ជាច្រើន​រូប​ដែល​បាន​ចូល​រួម​ក្នុង​ការសាកល្បងស្រាវជ្រាវ ៖ បុគ្គល​ជា​ច្រើន​​ចប់​បាន​ជំនួយ​ដោយ​បាន​ចូល​រួម​ក្នុង​ការសិក្សា​ស្រាវជ្រាវ​វ៉ាក់សាំង ។ ក្រុមហ៊ុន​មិន​ត្រូវ​ចំណាយ​ពេល​វេលា​ស្វែង​រក​អ្នក​ស្ម័គ្រចិត្ត​ឡើយ ។
4. ការផលិត បាន​កើត​ឡើង​ក្នុង​ពេល​ជាមួយ​គ្នា នឹង​ការសិក្សា​ស្រាវជ្រាវ​អំពី​សុវត្ថិភាព ៖ ក្រុមហ៊ុន​ចាក់​វ៉ាក់សាំង​អាច​បង្កើត​និង​រក្សា​ទុក​វ៉ាក់សាំង​ជា​ច្រើន ក្នុង​ពេល​តែ​មួយ​នៅ​ពេល​ការសិក្សា (ហៅ​ថា​ការសាកល្បង​ព្យាបាល) ដែល​កំពុង​កើត​ឡើង ដើម្បី​​បង្ហាញ​ថា​វ៉ាក់សាំង​មាន​សុវត្ថិភាព​និង​ប្រសិទ្ធភាព ។ នេះ​មាន​ន័យ​ថា​វ៉ាក់សាំង​ត្រូវ​បាន​ត្រៀម​រួច​រាល់ ដើម្បី​ចែក​ចាយ​នៅ​ពេល​ដែល​វា​ត្រូវ​បាន​អនុម័ត ។
តើ​វា​មាន​សុវត្ថិភាព​ឬ​ទេ ប្រសិន​បើ​យើង​មិន​ដឹង​អំពី​ប្រតិកម្ម​អំឡុង​ពេល​យូរ ?  
វ៉ាក់សាំង​កូវីដ-19 Pfizer និង Moderna គឺជាអ្វីដែល អ្នកជំនាញហៅថាវ៉ាក់សាំង RNA ឬ វ៉ាក់សាំ​ង mRNA ក្នុង នាម​កាត់​ខ្លី​។ វ៉ាក់សាំង ​Janssen (Johnson & Johnson) ត្រូវបានគេហៅ ថា វ៉ាក់សាំងវេកទ័រ​វីរុស ។ វ៉ាក់សាំង​ទាំង​ពីរ​ប្រភេទ​ត្រូវ​បាន​សិក្សា​នៅ​ក្នុង​ការសាកល្បង​ទៅ​លើ​សត្វ​និង​មនុស្ស​អស់​រយៈ​ពេល​ជា​ច្រើន​ឆ្នាំ ។​ ម៉្យាង​វិញ​ទៀត​កូវីដ-19 មានរយៈពេលប្រហែ​ល
មួយឆ្នាំ ហើយប្រតិកម្មយូរ​អង្វែង​នៃ​ការឆ្លង​មេរោគ​កូវីដ-19 ភាគច្រើន​មិន​ត្រូវ​បាន​គេ​ដឹង​ហើយ​អាច​ភាពធ្ងន់ធ្ងរ ។ ដូច្នេះ​ការចាក់​វ៉ាក់សាំង​គឺជា​ជំរើស​ល្អ​បំផុត​សម្រាប់​សុខភាព​និង​សុវត្ថិភាព​រយៈ​ពេល​វែង ។  
Novavax គឺជាវ៉ាក់សាំងបំណែកប្រូតេអ៊ីនកូវីដ-19 ដំបូងគេដែល CDC បានណែនាំ​សម្រាប់​ការ​ប្រើប្រាស់នៅក្នុងសហរដ្ឋអាមេរិក។ វ៉ាក់សាំងបំណែកប្រូតេអ៊ីន មានផ្ទុកបំណែក (ប្រូតេអ៊ីន) ដែលគ្មានគ្រោះថ្នាក់នៃវីរុសកូវីដ-19 រួមជាមួយនឹងសារធាតុផ្សំមួយផ្សេងទៀត​ហៅថា adjuvant ដែលជួយប្រព័ន្ធភាពស៊ាំឱ្យឆ្លើយតបទៅនឹងវីរុសនេះប្រសិនបើបានប៉ះពាល់​វានៅពេល​អនាគ​ត​​។ វ៉ាក់សាំងដែលប្រើប្រាស់បំណែកប្រូតេអ៊ីនត្រូវបានគេប្រើប្រាស់ជាង 30ឆ្នាំមក​ហើយនៅ​ក្នុង​សហរដ្ឋអាមេរិក ដែលចាប់ផ្ដើមដោយវ៉ាក់សាំងរលាកថ្លើមប្រភេទ B ដែលទទួល​បាន​អាជ្ញាប័​ណ្ណ​ដំបូងគេ។ វ៉ាក់សាំងបំណែកប្រូតេអ៊ីនផ្សេងទៀតដែលត្រូវបានប្រើប្រាស់នៅក្នុងសហរដ្ឋអាមេរិកសព្វថ្ងៃ​រួមមានដូចជាវ៉ាក់សាំងការពារជំងឺផ្ដាសាយធំ និងក្អកមាន់។ 
អ្នក​ជំនាញ​នឹង​បន្ត​តាមដាន​ពី ប្រតិកម្ម​នៃ​វ៉ាក់សាំង​កូវីដ-19 ។ បុគ្គល​នៅ​ក្នុង​ការសាកល្បង​ព្យាបាល​នឹង​ត្រូវ​បាន​គេ​តាម​ដាន​រយៈ​ពេល 2 ឆ្នាំ ។ បុគ្គលដទៃទៀត ដែល​ទទួល​វ៉ាក់សាំង​អា​ច​ប្រើប្រាស់ ឧបករណ៍​ដែល​មាន​ឈ្មោះ​ថា v-safe នៅ​លើ​ទូរស័ព្ទ​ឆ្លាត​របស់​ពួក​គេ ដើម្បី​ប្រាប់ ​CDC យ៉ាង ឆាប់​រហ័ស ប្រសិន​បើ​អ្នក​មាន​ប្រតិកម្ម​បន្ទាប់​ពី​ទទួល​បាន​វ៉ាក់សាំង កូវីដ-19 ។ អ្នក​ប្រើ​ប្រាស់ V-safe អាច​ចែក​រំលែកព័ត៌មានសម្រាប់​រហូត​ដល់​មួយ​ឆ្នាំ ក្រោយ​ពី​វ៉ាក់សាំង​របស់​ពួកគេ ។ ស្វែងយល់បន្ថែមតាមរយៈ កម្មវិធី​ត្រួតពិនិត្យ​សុខភាព​ក្រោយ​ចាក់វ៉ាក់សាំង​ V-safe។
   

តើ​វ៉ាក់សាំង​កូវីដ-19 មាន​ប្រតិកម្ម​ណា​មួយ​ឬទេ ?
មនុស្ស​មួយ​ចំនួន​អាច​ប្រតិកម្ម​បន្ទាប់​ពី​បាន​ចាក់​វ៉ាក់សាំង​ដែល​ជា​សញ្ញា​ធម្មតា​ដែល​ខ្លួន​ប្រាណ​របស់​អ្នក​កំពុង​ការពារ ។ ប្រតិកម្ម​ទាំងនេះ​អាច​ប៉ះពាល់​ដល់​សមត្ថភាព​របស់​អ្នក​ក្នុង​ការធ្វើ​សកម្មភាព​ប្រចាំ​ថ្ងៃ ប៉ុន្តែ​វា​គួរតែ​បាត់​ទៅ​វិញ​ក្នុង​រយៈ​ពេល​ពីរបី​ថ្ងៃ ។ ប្រតិកម្ម​ទូទៅ​បំផុត​គឺ​មាន​លក្ខណៈ​តូចតាច​និង​រួម​មាន​ការនឿយហត់ ការឈឺក្បាល ការឈឺចាប់​នៅ​កន្លែង​ចាក់​ថ្នាំ សាច់ដុំ​​និង / ឬ​ការឈឺ​សន្លាក់ ការញាក់ ការក្អួតចង្អោរ​និង / ឬការក្អួត​និង​គ្រុន។ សម្រាប់​ព័ត៌មាន​បន្ថែ​ម​​ សូម​មើល​ផល​រំខាន​ដែលអាច​កើត​មាន​ក្រោយ​ពេលទទួល​វ៉ាក់សាំង​កូវីដ-19 | CDC
តើ​វ៉ាក់សាំង កូវីដ-19 អាច​ធ្វើ​ឲ្យ​ខ្ញុំ​ឈឺ​នឹង​ជម្ងឺ កូវីដ-19 ឬទេ ?
ទេ ។ វ៉ាក់សាំង Pfizer, Moderna, Novavax និង Janssen (Johnson & Johnson) មិន​មែន​វីរុស រស់​រវើក​ដែល​បណ្តាល​ឲ្យ​មាន​កូវីដ-19 ទេ ។ នេះ​មាន​ន័យ​ថា​វ៉ាក់សាំង​កូវីដ-19 មិន​អាច​ធ្វើ​ឲ្យ​អ្នក​ឈឺ​ជាមួយ​កូវីដ-19 ឡើយ ។ (ធនធាន៖ អង្គហេតុ​អំពី​វ៉ាក់សាំង​កូវីដ-19 (cdc.gov)។ ដូច្នេះ​ហើយ​ប្រសិន​បើ​អ្នក​តេស្ត​ឃើញ​ថា​មាន​វិជ្ជមាន​ចំពោះ​កូវីដ-19 ថ្វី​បើ​អ្នក​បាន​ទទួល​វ៉ាក់សាំងក្តី អ្នក​ត្រូវ​តែ​ញែក​ខ្លួន​ចេញ ។
តើ​បុគ្គល​ម្នាក់ ដែល​មាន​ប្រវត្ត​នៃ​អាឡឺហ្សែរ គួរតែ​ទទួល​វ៉ាក់សាំង​កូវីដ-19 ឬ​ទេ ? 
អ្នក​មិន​គួរ​ចាក់​វ៉ាក់សាំង Pfizer, Moderna, Novavax ឬ Janssen (Johnson និង Johnson) COVID-19 ប្រសិន​បើ​អ្នក​មាន​ប្រវត្តិ​នៃ​ប្រតិកម្ម​អាឡែហ្ស៊ី​ធ្ងន់ធ្ងរ (ហៅ​ផង​ដែរ​ថា​អាណាហ្វីឡាក់ទិច) ចំពោះ​​គ្រឿង​ផ្សំ​ណា​មួយ​នៅ​ក្នុង​វ៉ាក់សាំង ។ ប្រសិន​បើ​អ្នក​មាន​ប្រវត្តិ​ប្រតិកម្ម​អាឡែស៊ី​ធ្ងន់ធ្ងរ​ទៅ​នឹង​អ្វី​ផ្សេង​ទៀត​ដែល​មិន​មាន​នៅ​ក្នុង​វ៉ាក់សាំង សូម​ពិភាក្សា​ជា​មួយ​អ្នក​ផ្តល់​សេវា​ថែទាំ​សុខភាព​របស់​អ្នក​មុន​ពេល​ទទួល​ថ្នាំ​វ៉ាក់សាំង ។
ទោះបីជា​មាន​ឱកាស​តិច​តួច​ដែល​វ៉ាក់សាំងកូវីដ-19 អាច​បង្ក​ឱ្យ​មាន​ប្រតិកម្ម​អាលែហ្សី​ធ្ងន់ធ្ងរ​ក៏ដោយ នេះ​ច្រើន​តែ​កើត​ឡើង​ក្នុង​រយៈ​ពេល​ពីរបី​នាទី​ទៅ​មួយ​ម៉ោង បន្ទាប់​ពី​ទទួល​ថ្នាំ​វ៉ាក់សាំង។ មនុស្ស​គ្រ​​​ប់​គ្នា​ទោះ​បី​ពួ​កគេ​មិន​មាន​អាឡែរហ្សី​ក៏​ដោយ ​ក៏​ត្រូវ​បាន​តាមដាន​យ៉ាង​ហោច​ណា​ស់ 15 នាទី​បន្ទាប់​ពី​ទទួល​បាន​វ៉ាក់សាំង​កូវីដ-19 ។
តើ​ខ្ញុំ​គួរតែ​ទៅ​មន្ទីរគ្លីនិក​ចាក់​ថ្នាំ​វ៉ាក់សាំង ដែល​មាន​មនុស្ស​ច្រើន​ឬ​ប្រសិន​បើ​ខ្ញុំ​មាន​ប្រវត្តិ​នៃ​ប្រតិកម្ម​អាឡឹហ្សែរ​ធ្ងន់ធ្ងរ ? 
កន្លែងចាក់វ៉ាក់សាំងទាំងអស់អាចតបតទៅនឹងប្រតិកម្ម​អាលែហ្សី​ធ្ងន់ធ្ងរ​ដ៏​កម្រ​មាន​និង​ប្រតិកម្ម​អាណាហ្វីឡាក់ទិច​ដែល​អាច​កើត​មាន​បន្ទាប់​ពី​ការចាក់​វ៉ាក់សាំង ។ ប្រសិនបើ​អ្នក​មាន​ប្រតិកម្ម​អាឡែហ្ស៊ី​ធ្ងន់ធ្ងរ​ឬ​ភ្លាម​ៗ​ចំពោះ​កម្រិត​ទី​មួយ អ្នក​មិន​គួរ​ទទួល​ការចាក់​លើក​ទី​ពីរ​ទេ ។  អ្នក​ដែ​ល​​មាន​ប្រតិកម្ម​អាឡែហ្ស៊ី​ធ្ងន់ធ្ងរ​ទៅ​នឹង​វ៉ាក់សាំង​ផ្សេង​ទៀត ឬ​ថ្នាំ​ចាក់​ដែល​ចាក់​បញ្ចូល​គួរ​តែ​ប្រាប់​បុគ្គលិក​នៅ​គ្លីនិក​ចាក់​វ៉ាក់សាំង​ជា​មុន មុន​ពេល​ចាក់​ថ្នាំ ។ អ្នក​ក៏​ប្រហែល​ជា​ចង់​ពិភាក្សា​អំពី​ការចាក់​វ៉ាក់សាំង​កូវីដ-19 ជាមួយ​អ្នក​ផ្តល់​សេវា​ថែទាំ​សុខភាព​របស់​អ្នក មុន​ពេល​ទៅ​លេង ។
តើ​គ្រឿងផ្សំក្នុង​វ៉ាក់សាំង​មាន​អ្វី​ខ្លះ? 
គ្រឿងផ្សំនៃវ៉ាក់សាំងជំងឺ​កូវីដ-19 ត្រូវបានចាត់ទុកថាមានសុវត្ថិភាពសម្រាប់មនុស្ស​ភាគ​ច្រើន។ គ្រឿងផ្សំស្ទើរតែទាំងអស់នៃវ៉ាក់សាំងជំងឺ​កូវីដ-19 គឺជាគ្រឿងផ្សំដែលត្រូវ​បានរក​ឃើញនៅ​ក្នុង​អាហារជាច្រើន មានដូចជាខ្លាញ់ ស្ករ និងអំបិល។ គ្រឿង​ផ្សំពិតប្រាកដនៃ​វ៉ាក់សាំង​គឺ​មានភាព​ខុសៗ​គ្នា​ទៅតាមក្រុមហ៊ុនផលិត​។ វ៉ាក់សាំង​កូវីដ-19 ប្រភេទ​ Pfizer និង​ Moderna ក៏មាន​ផ្ទុក​ផងដែរ​នូវ​ធាតុ​នាំសារ​ RNA (mRNA), វ៉ាក់សាំង​កូវីដ-19 ប្រភេទ Novavax ក៏មានផ្ទុកបំណែក (ប្រូតេអ៊ីន) ដែលមានគ្រោះថ្នាក់នៃវីរុសដែលបង្ករជំងឺកូវីដ-19, ហើយ​វ៉ាក់សាំ​ង​កូវីដ-19 ប្រភេទ​ Johnson & Johnson/Janssen ក៏មាន​ផ្ទុក​ទម្រង់នៃ​វីរុស​ដែល​គ្មាន​គ្រោះថ្នាក់​ដែលមិន​ពាក់ព័ន្ធ​នឹង​វីរុស​កូវីដ​-19 ផងដែរ​។ ធាតុផ្សំទាំងនេះ​បញ្ជា​ទៅដល់​កោសិកា​នៅក្នុង​រាងកាយ​របស់អ្នក​ឲ្យ​បង្កើត​ការឆ្លើយតប​​ភាពស៊ាំ​។ ការឆ្លើយតបនេះ​​ជួយ​ការពារ​​អ្នក​មិនឲ្យធ្លាក់ខ្លួន​ឈឺ​ដោយ​ជំងឺ​​កូវីដ-19 ក្នុងពេលអនាគត​។ បន្ទាប់​ពី​រាងកាយ​បង្កើត​ការឆ្លើយតប​ភាពស៊ាំ​ វា​បោះចោល​នូវ​គ្រឿង​ផ្សំ​​វ៉ាក់សាំងទាំងអស់​ ដូចគ្នា​ទៅនឹង​ពេល​ដែល​​​វា​បោះបង់​ចោល​​ព័ត៌មាន​ណាមួយ​ដែល​កោសិកាលែង​ត្រូវ​​ការ​តទៅទៀត​។ កិច្ចដំណើរ​ការ​នេះ​គឺជា​ផ្នែកមួយនៃ​ការបំពេញ​មុខងារ​រាង​កា​យ​ធម្មតា​។ វ៉ាក់សាំង​កូវីដ-19 មិន​ផ្ទុក​សារធាតុ​រក្សា​ទុកបានយូរ​ ជាលិកា​នានា​ (ដូចជា​កោសិកាទារក​រំលូត​) អង់ទីប៊ីយ៉ូទិច​ ប្រូតេអ៊ីនអាហារ​ ឱសថ ជ័រ​ ឬ​លោហៈនោះទេ​។​ ស្វែ​ង​យ​ល់​
ខ្ញុំ​ចង់​មាន​កូន​ថ្ងៃ​ណា​មួយ ។ តើ​វា​មាន​សុវត្ថិភាព​សម្រាប់​ខ្ញុំ​ដើម្បី​ទទួល​វ៉ាក់សាំង​កូវីដ-19 ? 
មែនហើយ ។ CDC ណែនាំឱ្យបុគ្គល​ដែលចង់មានផ្ទៃពោះនៅពេលឥឡូវនេះ ឬដែល​អាច​នឹ​ង​​​មានផ្ទៃ​ពោះ​​នា​ពេលអនាគតទទួលការចាក់វ៉ាក់សាំងការពារកូវីដ-19។ មិន​មាន​ភ័ស្តុតាង​បញ្ជា​ក់​​ទេ​ថា​អង្គបដិប្រាណ​​ដែល​បង្កើត​ឡើង​បន្ទាប់ពី​ការចាក់​វ៉ាក់សាំង​ការពារ​កូវីដ-19 ឬថាធាតុផ្សំ​របស់​វ៉ាក់សាំង​នឹង​​បង្ក​ឱ្យ​មាន​បញ្ហា​ណា​មួយ​ជាមួយ​នឹង​ការក្លាយជាមាន​ផ្ទៃ​ពោះ​នៅ​ពេល​ឥឡូវ​នេះ ឬនៅពេល​​អនាគត​ ​នោះទេ។ តាមពិ​តទៅគ្មានភ័​ស្ដុតាងបញ្ជាក់​ណាមួយ​ថារាល់​វ៉ាក់សាំ​ង​ទាំងឡាយ រួមទាំងវ៉ាក់​សាំង​ការពារ​​កូវីដ-19 បង្កបញ្ហា​ដល់ការ​មានកូនចំពោះស្ត្រី ឬបុរស​ឡើយ​។ ស្វែងយល់បន្ថែមនៅ​វ៉ាក់សាំងការពារកូវីដ-19 សម្រាប់អ្នកដែលចង់មានកូន | CDC។
តើ​អ្នក​ដែល​មាន​ផ្ទៃពោះ ឬ​បំបៅ​ដោះ​កូន​អាច​ទទួល​វ៉ាក់សាំង កូវីដ-19 ?
មែនហើយ ។ CDC និងមហា​វិទ្យាល័យ​វេជ្ជបណ្ឌិត​ជំនាញ​ខាង​សម្រាលកូន និង​រោគ​ស្ត្រី​អាមេរិកាំ​ង​សូម​ផ្តល់​ជា​យោបល់ឲ្យមានការចាក់​វ៉ាក់សាំង​កូវីដ-19 សម្រាប់បុគ្គល​ដែលមានផ្ទៃពោះ ឬ​បំបៅ​​ដោះ ។ ការឆ្លងមេរោគកូវីដ-19 ក្នុង​ពេល​មាន​ផ្ទៃពោះ​​បង្កើន​ហានិភ័យ​នៃ​ជំងឺ​ធ្ងន់ធ្ងរ និង​ការកើត​មិន​គ្រប់​ខែ ។ ភ័ស្តុតាងបញ្ជាក់អំពីសុវត្ថិភាព និង​ប្រសិទ្ធភាពនៃការ​ចាក់វ៉ាក់សាំង​ការពារកូវីដ-19 អំឡុង​ពេលមានផ្ទៃពោះ​កំពុងមាន​ការកើនឡើង។ ទិន្នន័យបង្ហាញថា​អត្ថ​ប្រយោ​ជ​ន៍​នៃ​​ការ​ទទួល​វ៉ាក់សាំងការពារកូវីដ-19 លើសពីហានិភ័យដែលអាចដឹង ឬអាច​កើត​មានឡើង​នៃ​ការចា​ក់វ៉ាក់សាំង អំឡុង​ពេល​មានផ្ទៃពោះ។
ការទទួល​ថ្នាំ​វ៉ាក់សាំង​គឺ​ជា​ជម្រើស​ផ្ទាល់​ខ្លួន​សម្រាប់​មនុស្ស​ដែល​មាន​ផ្ទៃពោះ​ឬ ការបំបៅ​ដោះ​ប្រសិន​បើ​​អ្នក​មាន​សំណួរ សូម​ពិភាក្សា​អំពីការចាក់វ៉ាក់សាំងជាមួយ​អ្នក​ផ្តល់​សេវា​ថែទាំ​សុខភា​ព​របស់អ្នក។
តើ​វ៉ាក់សាំង​កូវីដ-19 មាន​សុវត្ថិភាព​សម្រាប់​កុមារ​ឬទេ ? 
បាទ/ចាស។ CDC ណែនាំ​​អ្នកដែលមានអាយុ​ 6ខែ​ឡើង​ទៅ ឲ្យទទួល​វ៉ាក់សាំង​ជំងឺ​កូវីដ-19​។​ អ្នកវិទ្យាសាស្រ្ត​បាន​អនុវត្ត​តេស្ត​បែបគ្លីនិក​ទៅលើកុមារ​រាប់ពាន់អ្នក​ និង​សម្រេចថា​វ៉ាក់សាំង​នេះ​មានប្រសិទ្ធភាព​និង​ប្រសិទ្ធភាព​។
ស្វែងយល់បន្ថែម​៖
· សុវត្ថិភាព​វ៉ាក់សាំង​កូវីដ -19 ទៅកុមារ​និងក្មេងជំទង់​ | CDC
· ការចាក់វ៉ាក់សាំង​កូវីដ-19 សម្រាប់​មនុស្ស​អាយុ​ 12-17ឆ្នាំ
· ការចាក់វ៉ាក់សាំង​កូវីដ-19 សម្រាប់​មនុស្ស​អាយុ​ 5-11ឆ្នាំ​
· ការចាក់វ៉ាក់សាំង​កូវីដ-19 សម្រប់​កុមារ​អាយុ​ 6ខែ​ដល់ 4ឆ្នាំ​
តើ​វ៉ាក់សាំង​កូវីដ-19 ផ្លាស់ប្តូរ DNA របស់​ខ្ញុំ​ឬ​ទេ?  
ទេ។ វ៉ាក់សាំងកូវីដ-19 មិន​ផ្លាស់ប្តូរ​ឬ អន្តរកម្ម​ជាមួយ​ឌីអិនអេរបស់​អ្នក​តាម​របៀប​ណា​មួយ​ឡើ​​យ​។

វ៉ាក់សាំង​បង្រៀន​ប្រព័ន្ធ​ភាពស៊ាំ​របស់​យើង ​ពី​របៀប​ប្រយុទ្ធ​ប្រឆាំង​នឹង​វីរុស​ជាក់លាក់ ។ ពួកវា​ធ្វើ​ការ​ជាមួយ​ការការពារ​ធម្មជាតិ​របស់​រាងកាយ ដើម្បី​អភិវឌ្ឍ​ភាពស៊ាំ​ទៅ​នឹង​ជំងឺ ។  ដើម្បី​បំ​ពេ​​​ញ ការងាររបស់ខ្លួនវ៉ាក់សាំងការពារកូវីដ-19 មិន​ចាំបាច់​ចូល​ទៅ​ក្នុង​កោសិកា​ដែល​ជា​កន្លែង​ផ្ទុក​ឌីអិនអេ​របស់​យើង​ទេ ។ នេះ​មាន​ន័យ​ថា​វ៉ាក់សាំង​មិន​ដែល​មាន​អន្តរកម្ម​ជាមួយ​ឌីអិនអេ​របស់​យើង តាម​វិធី​ណា​ទេ​ហើយ​គ្មាន​វិធី​ដើម្បី​ផ្លាស់ប្តូរ​វា​ទេ ។ 

នៅ​ចុង​បញ្ចប់​នៃ​ដំណើរការ​ខ្លួនប្រាណ​របស់​យើង​បាន​រៀន​ពី​របៀប​ការពារ​ប្រឆាំង​នឹង​ការឆ្លង​នា​ពេល​អនាគត ។ ការឆ្លើយ​តបត​ភាពស៊ាំ​និង​ការបង្កើត​អង្គបដិប្រាណ​គឺជា​អ្វី​ដែល​ការពារ​យើង​ពី​ការឆ្លង​មេរោគ ប្រសិនបើ​វីរុស​ពិត​ចូល​ក្នុង​ខ្លួន​របស់​យើង ។ (ធនធាន៖ ឯកសារ​អង្គហេតុ​អំពី​វ៉ាក់សាំង​កូវីដ-19 (cdc.gov)
ព័ត៌មាន​បន្ថែម
សូម​ចូល​មើល​គេហទំព័រមាន​នៃ​មជ្ឈមណ្ឌល​គ្រប់គ្រង​និង​បង្ការ​រោគ (CDC) ដែល​បាន​ធ្វើ​បច្ចុប្បន្នភាព​ជា​ប្រចាំ​លើ​ការចាក់​វ៉ាក់សាំង​ការពារ​កូវីដ-19៖
· អត្ថប្រយោជន៍នៃ​ការទទួល​វ៉ាក់សាំង​កូវីដ-19
· របៀបដែល​វ៉ាក់សាំង​កូវីដ-19 មាន​ដំណើរការ
· ​ការយល់ច្រឡំ និងការពិត​​អំពី​វ៉ាក់សាំង​កូវីដ-19
· សំណួរ​បាន​សួរជា​ញឹកញាប់ អំពី​ការចាក់​ថ្នាំវ៉ាក់សាំងកូវីដ-19  

